
GJYKATA THEMELORE GJAKOVË-DEGA MALISHEVË, Divizioni penal, 

me gjyqtarin Lulzim Paçarizi, si dhe me sekretaren juridike Behije Karaçica, në 
çështjen penale ndaj të akuzuarës, Sh. B., për shkak të veprës penale vjedhje e 
shërbimeve komunale nga neni 320 të KPRK-së, ndërsa sipas aktakuzës 
PP.nr.634/14 të dt. 12.03.2014, pas mbajtjes të shqyrtimit gjyqësor, ku prezent ishin 
Prokurori i shtetit Armend Zenelaj, dhe e akuzuara Sh. B., gjykata me dt. 03.07.2018, 
merr këtë: 

 
A K T G J Y K I M 

 

E AKUZUARA: Sh. B., nga i ati B. dhe e ëma N. e lindur B., ë lindur më 
datën ..., në fshatin Ll., komuna e K., tani jeton në fshatin S., me nr.personal 
...,shqiptare, shtetase e Republikës së Kosovës, e martuar, e ëma e 2 fëmijëve, ka të 
kryer shkollën e mesme, e pa punë, e gjendjes së dobët ekonomike. 

 
 Bazuar ne nenin 362 par.1 nënpareg.1.1 të KPRK-së. 

 REFUZOHET AKUZA 

 
Për shkak se me datë të pa vërtetuar e gjer me datën 27.09.2012, , në shtëpinë 

e sajë në fsh. Ll. k. M., në kundërshtim me nenin 39 të Ligjit për Energji Elektrike, me 
qëllim që vetit ti sjell përfiti pasuror të kundërligjshëm e shfrytëzimit në mënyrë të 
pa autorizuar energjinë elektrike, ashtu që në të majtë për rreth qelqit në njehsorin 
elektrik nr..., ka futur shiritin filmik e ka penguar punën e diskut e në brendi të 
njehsorit është gjetur pluhur i shiritit filmik, e ka pa mundësuar regjistrimin e saktë 
të energjisë elektrike të shpenzuar, e të dëmtuarës K.-D. në Gj. i ka shkaktuar dëm 
material në vlerë prej ... €, gjendje kjo e konstatuar nga Sektori Qendra e Kalibrimit 
në Prishtinë me dt. 15.05.2013. 

-me këtë kishte për të  kryer veprën penale vjedhje e shërbimeve komunale 
nga neni 320 të Kodit Penal të Republikës së Kosovës. 

 
Shpenzimet e procedurës penale vijnë në llogari të mjeteve buxhetore të gjykatës.  

Për shkak të heqjes dorë të prokurorit të shtetit  nga aktakuza.  

A r s y e t i m 

 
Prokuroria Themelore në Gjakovë, me aktakuzën PP.nr.634/14 të 

dt.12.03.2014, e ka akuzuar Sh. B., për shkak të veprës penale vjedhje e shërbimeve 
komunale nga neni 320 të KPRK-së, duke i propozuar gjykatës që pas mbajtjes së 
shqyrtimit fillestar, të akuzuarën ta shpall fajtor dhe ta dënoj në bazë të ligjit. 

Gjykata Themelore Gjakovë dega Malishevë, në bazë të kërkesës për dhënien 
e urdhrit ndëshkimor PP.nr. 634/14 e dt. 12.30.2014, ka marrur aktgjykim me të cilin  
e ka dënuar Sh. B.,  me dënimin me gjobë në shumën prej ... €, me çka e akuzuara në 
afatin ligjor ka paraqitur kundërshtim, andaj gjykata e abrogoj Aktgjykimin 
P.nr.176/14 të dt. 23.01.2015, dhe ka caktuar shqyrtimin gjyqësor. 

Prokurori i shtetit Armend Zenelaj, në shqyrtimin gjyqësor të dt. 03.07.2018, 

ka  deklaruar  se pas dëgjimit të  dëshmitarit B. B., është konstatuar se gjendja e 
paraqitur në aktakuzë PP.nr.634/14 e dt. 12.03.2014,  nga PTH nëq GJakovë, ka 
ndryshuar dhe gojarisht deklaron se do të bëjë ndryshimin e kryerësit të veprës 
penale për të cilin do të  ngrisim aktakuzën e re ndaj B. B.,  ndërsa për të  akuzuarën  
Sh. B., Tërhiqemi nga ndjekja penale. 
 
 Pasi që në seancën publike të shqyrtimit kryesor të dt. 03.07.2018, prokurori i 
shtetit,  është  tërhequr nga akuza kundër të akuzuarës Sh. B., gjykata në kuptim të 
dispozitës të nenit 363 par.1 pika 1.1 të KPPK-së, vendosi si në dispozitiv të 
aktgjykimit.   

 
 Vendimin mbi paushallin gjyqësor dhe shpenzimet e procedurës penale  

gjykata e mbështeti në nenin 454  të KPPK-së.  
 
Me sa u tha me lart u vendos si në dispozitiv të këtij aktgjykimi e konform 

nenit 361 par.1 pika 1.1 të Kodit të Procedurës Penale të Kosovës. 
 

GJYKATA THEMELORE GJAKOVË-DEGA MALISHEVË 
P.nr.176/14,  me dt. 03.07.2018. 

Sekretarja juridike                                                                    G j y q t a r i 
Behije Karaçica                                                                       Lulzim Paçarizi  
 
 

UDHËZIMI JURIDIK:  Kundër këtij aktgjykimi është e lejuar ankesa në afat prej   
15 ditësh, nga dita e marrjes së të njëjtit, nëpërmes kësaj  gjykate, për Gjykatën e 
Apelit në Prishtinë. 

 
 
 


